
ရက်စွ-ဲ ၂၂.၂.၂၀၁၆ 

 

ကျေးရွာမြေပုံသုံးသပ်ချက် 

 ၀ါသောခူရွာသစ်ကျေးရွာတွင် အိမ်ခြေ ၇၂ အိမ်ရှိပြီး လူဦးရေ ၃၉၃ ဦး ရှိပါသည်။ 

ကျေးရွာအတွင်းရှိ ကျောက်ချောလမ်းများမှာ ကျေးရွာသူ/သားများ ကိုယ်ထူကုိုယ်ထ 

ဆောက်လုပ်ထားသောလမ်းဖြစ်ပါသည်။ ထုိုရွာ၏ အိမ်အမျိုး အစားမှာ ပျဉ်ထောင်နှစ်ထပ်အိမ် 

၇ အိမ်၊ ပျဉ်ထောင်တစ်ထပ်အိမ် ၄၀ အိမ်၊ ၀ါးထရံအိမ် ၂၅ အိမ်ရှိပါသည်။ 

ဝါသောခူရွာသစ်ကျေးရွာတွင် ထိန်းသိမ်းထား သော သစ်တော ဧရိယရှိပါသည်။ 

ကျေးရွာသူ/သားများ ကိုယ်တုိုင်သစ်တော ဧရိယာကုို စနစ်တကျ ထိန်းသိမ်း 

စောင့်ရှောင့်ကြပါသည်။ 

 ၀ါသောခူရွာသစ်ကျေးရွာတွင် မူကြိုကျောင်းနှင့် မူလတန်းကျောင်းရှိ ပါသည်။ 

ကျန်းမာရေး ဆေးပေးခန်းလည်းရှိပါသည်။ သောက်သုံးရေကုို ရေချောင်းမှ ပိုက်သွယ်စနစ်ဖြင့် 

သုံးစွဲကြပါသည်။ ကျေးရွာ၏ အဓိက စီးပွားရေးမှာ လယ်ယာစုိုက်ပျိုးရေးဖြစ်သည်။ မေလမှ 

ဒီဇင်ဘာလအထိ ကျေးရွာ သူ/သား များသည် လယ်ထဲတွက် စိုက်ပျိုး၊ ရိန်သိမ်း၊ 

ပေါင်းလိုက်ခြင်းလုပ်ငန်း များ လုပ်ကုိုင်ကြပါသည်။ အခြားဝင်ငွေရရှိနုိုင်သည့် 

လုပ်ငန်းများဖြစ်သော ထုံးဖုတ်ခြင်းကို စိုက်ပျိုးရာသီပြီးဆုံးသော အချိန်များတွင် 

တစ်ဘက်တစ်လမ်းမှ ၀င်ငွေရအောင် လုပ်ကိုင်ကြပါသည်။  

ရက်စွ-ဲ ၂၂. ၂. ၂၀၁၆ 

လူမှုအခြေပြမြေပုံသုံးသပ်ချက် 

 ၀ါသောခူရွာသစ်ကျေးရွာတွင် အိမ်ခြေ ၇၂ အိမ် ရှိသည့်အနက် ၇ အိမ်မှာ 

ချမ်းသာသောအုပ်စု၊ ပြေလည်သောအုပ်စုမှာ အိမ်ခြေ လုံး ၄၀ နှင့် မပြေလည်သောအိမ်ခြေမှာ 

၂၅ အိမ် အသီးသီးရှိကြပါသည်။  

 ချမ်းသာသောအုပ်စုတွင် ပျဉ်ထောင်နှစ်ထပ်အိမ်၊ ထော်လာဂျီ၊ ဆိုင်ကယ်၊ လယ် ၅ 

ဧက၊ ယာ ၅ ဧကအထက်၊ နွား ၅ကောင်၊ ကြက်ဝက်မွေးမြူ၊ အပ်ချုပ်စက်၊ သားသမီးများ ၅ 

ယောက်အထက်၊ စပါးဂျီ၊ စပါးချွေ စက်၊ တီဗီ၊ ဖုန်း၊ ဆိုလာမီး စသည်တုို့ ပိုင်ဆိုင်ကြပါသည်။ 

ပြေလည်သောအုပ်စု၏ ပုိုင်ဆိုင်မှုများ မှာ ပျဉ်ထောင်တစ်ထပ်၊ အိမ်၊ ဆုိုင်ကယ်၊ 

လယ်ထွန်စက်၊ စက်ဘီး၊ လယ် ၂ဧက၊ ယာ ဧက၀က်၊ နွား ၁ ကောင်၊ ကြက်ဝက်၊ စပါးဂျီငယ်၊ 

ခေါက်တီဗီ၊ ဆုိုလာမီး အငယ်စား စသည်တုို့ ပိုင်ဆုိုင်ကြပါသည်။ မပြေလည်သောအုပ်စု၏ 

ပိုင်ဆုိုင်မှု များမှာ ၀ါးထရံအိမ်၊ ဆိုင်ကယ်၊ ကြက်ဝက် စသည်တုို့ ပိုင်ဆိုင်သည့်အပြင် ယာ 

အနည်းငယ်သာ ပိုင်ဆိုင်ပါသည်။ စိုက်ပျိုးရန် လယ် လုံးဝမရှိသဖြင့် တစ်ရက်လုပ် တစ်ရက်စား 

ကျပန်း အလုပ်သာရှာဖွေလုပ်ကုိုင်ပြီး စားဝတ်နေရေးအတွက် ရုန်းကန်နေရပါသည်။ 

ရာသီခွင်ပြပြက္ခဒိန်သုံးသပ်ချက် 

 ၀ါသောခူရွာသစ်ကျေးရွာ၏ အဓိက စီးပွားရေးမှာ စိုက်ပျိုးရေးလုပ်ငန်းများ ဖြစ်ပါသည်။ 

မေလတွင် ကျေးရွာသူ/သားများသည် စပါးကုို စတင်စိုက်ပျိုးကြပြီး ဇွန်၊ ဇူလုိုင်လများအထိ 

စပါးစုိုက်ပျိုးခြင်း လုပ်ငန်းဖြင့် လယ်ထဲတွင် အလုပ်လုပ်ကြပါသည်။ စက်တင်ဘာ၊ နိုဝင်ဘာ၊ 

ဒီဇင်ဘာလများတွင် ပြန်လည်ရိတ်သိမ်းကြပါသဖြင့် နိုဝင်ဘာလသည် အလုပ်အများဆုံးလ 

ဖြစ်သည်။ ၀ါသောခူကျေးရွာတွင် ခရစ်ယာန်နှစ်ခြင်း ဘာသာဝင်အများဆုံးနေထုိုင်ကြသော 

ကြောင့် ဒီဇင်ဘာလ နှင့် ဇန်န၀ါရီလများတွင် ခရစ္စမတ်ပွဲနှင့် နှစ်သစ်ကူးပွဲများကုို ကျင်းပလေ့ရှိ 

ကြပါသည်။ အောက်တုိုဘာလ၊ နိုဝင်ဘာလများသည် ရာသီကူးပြောင်းလဲမှုကြောင့် 

ကျေးရွာသူ/သားများ ဖျားနာကြပါသည်။ မုိုးတွင်းကာလပတ်လုံး လမ်းပန်းဆက်သွယ်ရေး 

ခက်ခဲကြပါသည်။ ဧပြီလနှင့် မေလသည် ရေအရှားဆုံးလဖြစ်၍ ရေမလုံလောက်သည့် 

ပြဿနာနှင့် ကြုံတွေ့နေရပါသည်။ အခြားစီးပွားရေးလုပ်ငန်းဖြစ်သော ထုံးဖုတ်ခြင်းလုပ်ငန်း ကို 

မတ်လနှင့် ဧပြီလတွင် လုပ်ကုိုင်ကြပါသည်။ 

အမျိုးသား/သမီးတို့ဆုိုင်ရာသုံးသပ်ချက် 

 ၀ါသောခူကျေးရွာအတွင်းရှိ အမျိုးသား နှင့် အမျိုးသမီးများ ပူးပေါင်းပါဝင် မှု 

တန်းတူညီမျှမှုရှိသော်လည်း ဦးဆောင်မှုကုို အမျိုးသားက အမျိုးသမီးများထက် ပိုမို 

အခွင့်အရေးရှိပါသည်။ အမျိုးသမီးအများစုသည် ရှက်ကြောက်စီတ်၊ အားငယ်စိတ်၊ 

သိမ်ငယ်စိတ်များကြောင့် ဦးဆောင်မှုအပုိုင်းတွင် အားနည်းနေကြ ပါသည်။ ပညာရေးကုို 

ဦးစားပေးသော ကျေးရွာဖြစ်သဖြင့် အမျိုးသားနှင့် အမျိုး သမီး၏ ပညာရေးမှာ 

တန်းတူညီမျှမှုရှိကြပါသည်။ သို့သော် ရှေးထုံးတမ်းစဉ်လာ အရ အိမ်တွင်းမှုလုပ်ငန်းကို 

အမျိုးသမီးအများဆုံး လုပ်ကိုင်ရပြီး အမျိုးသားများ က အနည်းငယ်ကူညီပေးပါသည်။ 

အမျိုးသားနှင့်အမျိုးသမီးများ၏ အမွေရပုိုင်ခွင့် ကုို နှိုင်းယှဉ်လျှင် အမျိုးသားများသည် ၁၀ 

ပုံတွင် ၉  ပုံခန့်ရပြီး အမျိုးသမီးများ သည် ကျန် ၁ ပုံခန့်သာရပါသည်။ အမျိုးသားများသည် 

ကျေးရွာအစည်းအဝေး တွင် ပြောဆုိုခွင့်အပြည့်ရပြီး အမျိုးသမီးများလည်း 

တဖြည်းဖြည်းပြောဆုိုခွင့် ရှိလာပါသည်။ အမျိုးသမီးများသည် အရေးပါသော ကဏ္ဍတွင် 

ပါဝင်လာပြီးဖြစ် ပါသည်။  

 

ပါဝင်ဆွေးနွေးသူများ - ကျား (၄၂)၊ မ (၅၅) 

 

 

 



 

ဝါသောခူရွာသစ်ကျေးရွာအုပ်စု၊ ၀ါသောခူရွာသစ်ကျေးရွာ 



ဝါသောခူရွာသစ်ကျေးရွာအုပ်စု၊ ၀ါသောခူရွာသစ်ကျေးရွာ 

 

ရက်စွ-ဲ ၂၃.၂.၂၀၁၆ 

အဖွဲ့အစည်းချိတ်ဆက်ပြဇယားသုံးသပ်ချက် 

 ၀ါသောခူရွာသစ်ကျေးရွာတွင် အုပ်ချုပ်ရေးမှူး၊ ဆယ်အိမ်မှူး၊ မေတ္တာကော် မတီ၊ 

စပါးဘဏ်၊ မူကြိုကော်မတီ၊ ပညာရေးကော်မတီ၊ ဗဟုိုကော်မတီ၊ ဆပ်ကော်မတီ၊ 

ဘာသာရေးကော်မတီ၊ ဆောက်လုပ်ရေးကော်မတီ၊ ကျန်းမာရေး အဖွဲ့၊ ရေကော်မတီ၊ 

အမျိုးသမီးအဖွဲ့၊ အမျိုးသားအဖွဲ့၊ သစ်တောကော်မတီ၊ မီးကော်မတီ စသည့် 

အဖွဲ့အစည်းများရှိကြပါသည်။ 

 အုပ်ချုပ်ရေးမှူးသည် ကျေးရွာ၏ သာရေးနာရေး၊ ဘာသာရေး၊ ကျေးရွာ 

ဖွံ့ဖြိုးတိုးတက်ရေး၊ ပြဿနာများပြေလည်အောင်ဖြေရှင်းပေးခြင်း စသည့် ကျေးရွာနှင့် 

ပတ်သက်သည့် ကိစ္စအ၀၀ကုို ဦးဆောင်ပြီး ဆောင်ရွက်ဖြေရှင်းပေး လျှက်ရှိပါသည်။ 

ပညာရေးအပိုင်းတွင် မူကြိုကော်မတီနှင့် ပညာရေးကော်မတီ က 

ဦးဆောင်လုပ်ရှားပေးလျှက်ရှိပါသည်။ သစ်တောကော်မတီသည် ကျေးရွာ၏ သစ်တော 

ဧရိယာ မပျက်စီး မထိခိုက်စေရန် စောင့်ကြည့်ကြီးကြပ်ပေးရန် ဖွဲ့စည်း ထားပါသည်။ 

ဖွဲ့စည်းထားသော အဖွဲ့အစည်းများ နှင့် ကော်မတီဝင်များအားလုံး သည် 

ကျေးရွာဖွံ့ဖြိုးရေးအတွက် ကဏ္ဍအသီးသီးမှ ပါဝင်ဆောင်ရွက်ပေးလျှက် ရှိပါသည်။ 

 

 

 

ပါဝင်ဆွေးနွေးသူများ- ကျား (၄၂)၊ မ (၅၅) 

 

 

 

 

 



ဝါသောခူရွာသစ်ကျေးရွာအုပ်စု၊ ၀ါသောခူရွာသစ်ကျေးရွာ 

 



ဝါသောခူရွာသစ်ကျေးရွာအုပ်စု၊ ၀ါသောခူရွာသစ်ကျေးရွာ 

 

ရက်စွ-ဲ ၂၃.၂.၂၀၁၆ 

ပြဿနာသစ်ပင်သုံးသပ်ချက် 

 ၀ါသောခူရွာသစ်ကျေးရွာအုပ်စုအတွင်းရှိ ကျေးရွာဆက်သွယ်ပေးထား သော 

တံတားသည် ပျက်စီးယုိုယွင်းနေပါသည်။ ရေတုိုက်စားပြီးမြေပြိုခြင်း ကြောင့် 

တံတားအုတ်တုိုင်များ ခိုင်ခံ့မှုမရှိတော့ပါ။ သစ်သားတံတားဖြစ်ပြီး 

သက်တမ်းကြာမြင့်ပြီးဖြစ်သောကြောင့် တံတားခင်းထားသော ပျဉ်များဆွေးလာ ပါသည်။ 

တံတားပေါ်သုို့ သတ်မှတ်ထားသော တန်ထက်ပိုသော ယာဉ်များ မကြာခဏ 

ဖြတ်သွားခြင်းကြောင့် တံတားပျက်စီးနေခြင်းဖြစ်သည်။ ထို့ကြောင့် ကလေးများ 

ကျောင်းသွားကျောင်းပြန် တံတားဖြတ်သွားရခြင်းကြောင့် ကလေး များအတွက် 

အန္တရာယ်ရှိနိုင်ပါသည်။ သယ်ယူပို့ဆောင်ရေး၊ လမ်းပန်းဆက်သွယ် ရေး ခက်ခဲလာပြီး 

အသက်အန္တရာယ်ကုိုပါ ထိခိုက်လာနုိုင်ပါသည်။ 

 

 

ပါဝင်ဆွေးနွေးသူများ - ကျား (၂၁)၊ မ (၄၃) 

 

 

 

 

 

 

 

 

 

 



ဝါသောခူရွာသစ်ကျေးရွာအုပ်စု၊ ၀ါသောခူရွာသစ်ကျေးရွာ 

 

သမုိုင်းအကျဉ်း 

 

 

 ၀ါသောခူရွာသစ်ကျေးရွာသည် မြလဲအုပ်စုတွင်ပါဝင်နေသော ၀ါသောခူကျေးရွာ 

ဟောင်းမှ ခွဲထွက်ခဲ့သော ကျေးရွာတစ်ရွာဖြစ်ပါသည်။ ၀ါသောခူရွာသစ်ကျေးရွာကုို 

ဦးလကောင်းမှ ဦးဆောင်ပြီး အိမ်ထောင်စု ၄ အိမ်ဖြင့် ၁၉ ၄၀ ခုနှစ်တွင် လာရောက်စတင် 

တည်ထောင်ခဲ့ပါသည်။ ၁၉၄၅ ခုနှစ်မှာ လိုပူကျေးရွာအုပ်စု လိုပူကျေးရွာမှ ဦးလယုိုး ဦးဆောင် 

သောအိမ်ထောင်စု ၄ စုနှင့် ပူးပေါင်းနေထုိုင်ခဲ့ကြပါသည်။ ၄င်းကျေးရွာတွင် လူမျိုးစု ၂ စု ဖြင့် 

နေထုိုင်ကြပါသည်။  

 အိမ်ခြေ ၁၀ အိမ်နှင့် ဘာသာရေးဘုရားကျောင်းတစ်လုံး စတင်ဆောက်လုပ်ပြီး ၁၉ ၅၆ 

ခုနှစ်တွင် ကုိုယ်ထူကိုယ်ထ မူလတန်းကျောင်းဖွင့်လှစ်ပြီး ၁၉ ၇၉ ခုနှစ်မှာ အခြေခံပညာ 

မူလတန်းကျောင်းရရှိပါသည်။ ၀ါသောခူရွာသစ်ကျေးရွာ၏ လူနေမှုဘ၀မှာ တောင်ယာလယ် 

ယာများ အဓိကလုပ်ကုိုင်ကြပြီး ၂၀၀၄ ခုနှစ်တွင် သစ်တောနှင့် ပတ်ဝန်းကျင်ထိန်းသိမ်းမှုပြုစု 

ပျိုးထောင်ကာ ၂၉၄ဧက အကောင်အထည်ဖော်ဆောင်နိုင်ခဲ့ပြီး (NGO) အဖွဲ့အစည်းများ၏ 

ပံ့ပိုးကူညီမှုဖြင့် သောက်သုံးရေ၊ လမ်း၊ တံတားများ ယခင်ကထက် အဆင်ပြေမှုရရှိလာ 

ကြပါသည်။ 

 

 

 

 

 

 

 

 



ဝါသောခူရွာသစ်ကျေးရွာအုပ်စု၊ ၀ါသောခူရွာသစ်ကျေးရွာ 

ကော်မတီဝင်များစာရင်း 

 

 



 

ဝါသောခူရွာသစ်ကျေးရွာအုပ်စု၊ ၀ါသောခူရွာသစ်ကျေးရွာ 

ကော်မတီဝင်များဓါတ်ပုံမှတ်တမ်း 

